
Annotatsiya. Maqola O‘zbekistonda arxeologiya sohasida amalga oshirilgan halqaro hamkorlik natijalariga 

bag‘ishlanadi. O‘zbekiston arxeologiyasi jahonga yuz tutdi. bag‘ishlangan. O‘zbekistonda tosh davrini o‘rganish 
ishlari mustaqillikka erishganimizdan keyin yangi bosqichga ko‘tarildi. Vatanimiz eng qadimgi tarixini  o‘rganish 
uchun xalqaro hamkor ekspedisiyalar tashkil etildi. Hozirda arxeologlarimiz qadim o‘tmishimizning turli davrlari 
bo‘yicha 20 dan ziyod xalqaro hamkor arxeologlar guruhlari bilan ilmiy ishlar olib bormoqda. Ular bilan kadrlar 
almashinish va kadrlar tayyorlash ishlari yo‘lga qo‘yildi. Arxeologik yodgorliklarida olib borgan ilmiy izlanishlar 
natijasida ko‘plab ilmiy yangiliklar yaratildi. 

Kirish. Soʻnggi yillarda tarix, arxeologiya fan yoʻnalishlarida ilmiy professional 

maktablarni yaratish, saqlash va rivojlantirishga, yoshlarni avlodlar erishgan uzluksiz 

muvaffaqiyatlar asosida vatanparvarlik tuygʻusida tarbiyalash borasida ilmiy ishlarni iqtidorli 

talabalar bilan hamkorlikda olib borish jarayonida professor-oʻqituvchilar, ilmiy, texnik va 

ishlab chiqaruvchi tarkibni faollashtirish, boʻlajak mutaxassis va olimlarda yuqori axloqiy 

sifatlarni shakllantirish, ilmiy va pedagogik kadrlar zaxirasini shakllantirish va tayyorlash, 

xalqimizning moddiy madaniy va arxeologik merosi obyektlarini chuqur oʻrganish, uni asrab-

avaylash va kelajak avlodga yetkazish, xususan ana shu yodgorliklarni qayta tiklash, taʼmirlash, 

restavratsiya qilish, arxeologik izlanishlar olib borish ishlariga katta eʼtibor qaratildi. 

Shuningdek, bu ishlar uchun zarur tashkiliy-huquqiy poydevor yaratildi. Hukumatimiz 

tomonidan sohaga doir qaror va qonun hujjatlari Oʻzbekistonda arxeologiya fanining 

rivojlanishi uchun qulay zamin yaratdi.  

Adabiyotlar tahlili va metodlar. Respublikamiz mustaqillikka erishganidan keyingi 32 

yillik davr mobaynida boshqa jabhalarda boʻlgani singari arxeologiya sohasida ham katta 

oʻzgarishlar sodir boʻldi. Oʻzbekiston arxeologiyasi jahonga yuz tutdi. Boy hamda qiziqarli 

oʻtmishimiz jahon hamjamiyatini eʼtiborini tortib keldi va dunyo olimlari yurtimizdagi 

arxeologik yodgorliklarni oʻrganish ishtiyoqida yonar edilar. Biroq, faqat mustaqillikdan 

keyingina bunday imkoniyatlar tugʻildi. Oʻzbek arxeologlari bilan dunyoning eng ilgʻor 

arxeologik maktablari mutaxassislari oʻrtasida ilmiy hamkorliklar yoʻlga qoʻyildi. Hozirda 

arxeologlarimiz qadim oʻtmishimizning turli davrlari boʻyicha 20 dan ziyod xalqaro hamkor 

arxeologlar guruhlari bilan ilmiy ishlar olib bormoqda. Ular bilan kadrlar almashinish va 

kadrlar tayyorlash ishlari yoʻlga qoʻyildi. Yurtimizda birgina paleolit davrini oʻrganish boʻyicha 

Oʻzbekiston-Polsha, Oʻzbekiston-Amerika, Oʻzbekiston-Rossiya-Belgiya, Oʻzbekiston-Fransiya 

kabi xalqaro ekspeditsiyalar faoliyat koʻrsatmoqda va Vatanimiz tarixidagi muhim sahifalarni 

ochmoqda. 

Xalqaro ekspeditsiyalar tadqiqotlari natijasida yurtimizda paleolit davriga oid Angilloq, 

Toʻdaxotin, Angren, Teshik-tosh 2, Oyoqogʻitma, Boʻkantogʻ (№23 va 24 punktlar) kabi yangi 

yodgorliklar ochib oʻrganildi. Koʻlbuloq, Qizilolma 2, Obiraxmat, Qoʻtirbuloq, Zirabuloq, 

Omonqoʻton va boshqa. yodgorliklarda ilmiy tadqiqot ishlari davom ettirildi. Natijada qator 

olamshumul yutuqlarga erishildi. Birgina Obiraxmat gʻorining 16-madaniy qatlamidan topilgan 

paleoantropologik materiallar dunyo fanidagi hozirgacha ustun boʻlgan nazariy qarashlarni 

oʻzgartirib yubordi. 

Natijalar va muhokama. Dunyoning ilgʻor arxeologiya maktablari bilan xalqaro 

hamkorlik borasida bir qator shartnomalar imzolandi va arxeologik ekspedisiyalar tashkil 

qilindi. Bu Oʻzbekistonning eng qadimgi, yaʼni paleolit davrini oʻrganishga ham taalluqlidir. 

Yurtimizning barcha tarixiy davrlari singari qadimgi tosh davri yodgorliklari ham dunyo ilmiy 

https://doi.org/10.47390/SP1342V3I11Y2023N15

jamoatchiligi orasida katta qiziqish uygʻotdi. Oʻzbekistonda paleolit davriga oid Teshik-tosh, 

Obiraxmat, Koʻlbuloq, Samarqand makoni kabi ibtidoiy odam izlari topilgan makonlar jahon 

paleolitshunosligida katta ahamiyatga ega yodgorliklar sarasiga kiradi[1]. Oʻzbek arxeologlari 

bilan dunyoning eng ilgʻor arxeologik maktablari mutaxassislari oʻrtasida ilmiy hamkorliklar 

yoʻlga qoʻyildi. Hozirda arxeologiya sohasida qadim oʻtmishimizning turli davrlari boʻyicha 20 

dan ziyod xalqaro hamkor arxeologlar guruhlari bilan ilmiy ishlar olib bormoqda. Ular bilan 

kadrlar almashinish va kadrlar tayyorlash ishlari yoʻlga qoʻyildi. Yurtimizda birgina tosh davrini 

oʻrganish boʻyicha Oʻzbekiston-Polsha, Oʻzbekiston-Amerika, Oʻzbekiston-Rossiya-Belgiya, 

Oʻzbekiston-Fransiya, Oʻzbekiston-Yaponiya, Oʻzbekiston-Xitoy kabi xalqaro ekspedisiyalar 

faoliyat koʻrsatmoqda va Vatanimiz tarixidagi muhim sahifalarni ochmoqda. 

Xalqaro ekspeditsiyalar tadqiqotlari natijasida yurtimizda paleolit davriga oid Angilloq, 

Toʻdaxotin, Angren, Teshik-tosh 2, Oyoqogʻitma, Boʻkantogʻ (№23 va 24 punktlar) kabi yangi 

yodgorliklar ochib oʻrganildi. Koʻlbuloq, Qizilolma 2, Obiraxmat, Qoʻtirbuloq, Zirabuloq, 

Omonqoʻton va h.k. yodgorliklarida, neolit davriga oid Oyoqogʻitma, Qaynarkamar, Toʻda neolit 

davri yodgorliklarida ilmiy tadqiqot ishlari davom ettirildi. Natijada qator jiddiy yutuqlarga 

erishildi.  

Xalqaro ekspeditsiyalarda Oʻzbekistonning ilmiy muassasalaridagi yosh tadqiqotchilar 

ham ishtirok etishib, oʻz malakalarini oshirib bormoqdalar va arxeologiyaning qator sohalari 

boʻyicha istiqbolli mutaxassislar yetishmoqda. 

Arxeologiya instituti yoshlari Fransiya, Germaniya, Italiya, Yaponiya, Xitoy 

davlatlarining yetakchi ilmiy tadqiqot markazlarida malaka oshirib keldilar. Ushbu yosh 

olimlar dunyoning ilgʻor tadqiqot uslublarini va boy adabiyotlarini yurtimizga olib kelib, oʻz 

ilmiy ishlarida qoʻllamoqdalar. 

Oʻzbekistonning qadimgi tosh davri arxeologik yodgorliklarini oʻrganishdagi 

muammolarga xorijlik mutaxassislarning qarashlarini tahlil qilib, ulardan ayrimlarining 

yechimini topish, Oʻzbekistonda xalqaro hamkorlikda amalga oshirilgan tadqiqotlarning ilmiy 

ahamiyatini belgilash muhim vazifalardan biri hisoblanadi. 

Koʻlbuloq, Obirahmat, Paltov, Dodekatem kabi paleolit yodgorliklarining Oʻzbekiston-

Rossiya xalqaro arxeologik ekspeditsiyasi tomonidan, Oʻzbekiston-Polsha, Oʻzbekiston-

Fransiya xalqaro arxeologik ekspeditsiyalari tomonidan Qizilqumda neolit yodgorliklari, 

Zarafshon vohasi toshga ishlov berish ustaxonalari[2], Oʻrta Zarafshon vohasida SamDU 

arxeologik ekspedisiyasi tomonidan mezolit va neolit yodgorliklarini tadqiqoti jarayonida 

muhim arxeologik manbalar qoʻlga kiritildiki, bu manbalar Vatanimiz sarhadlarida 

antropogenez masalasini oydinlashtirib berdi[3] (Obirahmat odami), mezolit, neolit jamoalari 

moddiy madaniyati yangi qirralari yoritilishiga erishildi, ishlab chiqarish iqtisodiyoti 

shakllanishi va uning tarixiy ildizlari, jamoalar madaniy aloqalari kabi dolzarb masalalar ilmiy 

asos topdi.  

2002 yilda Kaltaminor madaniyatini oʻrganish uchun Oʻzbekiston[4] -Fransiya[5] 

xalqaro arxeologik ekspedisiyasi tashkil qilindi. Oʻtgan asrning 90-yillaridan boshlab 

Kaltaminor madaniyatiga oid Oyoqogʻitma yodgorligida turli fan sohalari (paleobotanika, 

arxeozoologiya, polinologiya, mikroiqlim, geologiya, sedimentologiya, mikromorfologiya, 

topografiya, GIS) 40 ga yaqin mutaxassislar izlanishlar olib borishdi. 

Kaltaminor tarixiy-madaniy birligi geografik jihatdan choʻl dashtlar (Rossiya, Ural), eng 

qadimgi dehqonchilik vohalari (Turkmaniston va Oʻzbekiston), togʻli va togʻoldi hududlari 

(Tojikiston va Afgʻoniston) tutashgan chorrahada joylashgan. Bu holat Kaltaminor 

madaniyatini oʻrganish naqadar ahamiyatga ega ekanligini anglatadi. 

Oʻzbek-fransuz xalqaro ekspeditsiyasi tadqiqotlari natijasida Oyoqogʻitma makoni ilk 

neolitga oid materiallarini keng miqyosda qiyoslash asosida yodgorlikda toshga ishlov 

berishning Samarqand soʻnggi paleolit madaniyatida hukm surgan texnik anʼanalarning davom 

etganligi hamda Qizilqum hududida tarqalgan va Kaltaminor madaniyati ilk neolitga oid 

komplekslarining paydo boʻlishiga tamal toshini qoʻygan mezolit davri jamoalarining ushbu 

yuqori paleolit madaniyati asosida shakllanganligi aniqlandi. Qoʻlga kiritilgan natijalar nafaqat 

Oyoqogʻitma makoni, balki butun Kaltaminor madaniyatining genezisi masalalariga oydinliklar 

kiritdi. 

2009-2011 yillari Navoiy viloyati Sarmishsoy yodgorligida Oʻzbekiston- Fransiya, 

Oʻzbekiston- Norvegiya, Oʻzbekiston- Polsha ekspeditsiyalari tadqiqot ishlarini olib borishdi. 

Ular nafaqat qoyatosh surʼatlarini balki, yodgorlik atrofidagi barcha turdagi yodgorliklarni 

kompleks tarzda oʻrgandi[6].  

Xulosa. Zarafshon vohasining paleolit davriga oid asosiy yodgorligi hisoblanadigan 

Samarqand makoni materiallari anchayin yaxshi oʻrganilganligiga qaramasdan hamon 

mutaxassislar diqqatini jalb qilib kelmoqda. M.J. Joʻraqulov va Rossiyalik olima G.F. 

Korobkovalarning ushbu materiallar ustidan olib borgan trasologik tadqiqotlari tahsinga 

sazovordir. Ushbu izlanishlar natijasida Samarqand makonida bir qarashdan oddiydek 

koʻringan, primitiv xoʻjalik oʻrnida chuqur minerologik hamda iqtisodiy bilimlarga asoslangan 

murakkab va ixtisoslashgan ekonomika hukm surganligi aniqlangan.  

Oʻzbek-Amerika xalqaro ekspeditsiyasi ham yirik kashfiyotlarni amalga oshirdi. Ulardan 

eng ahamiyatlisi Qashqadaryo viloyati, Kitob tumani hududlaridan Angilloq gʻor makonining 

topilishi va oʻrganilishi boʻldi. Yodgorlik madaniy qatlamlaridan olingan arxeologik materiallar 

mualliflar tomonidan oʻrta paleolit davrining oxirlari bilan sanalandi. Biroq, Bunday sanalash 

uchun yetarli asoslar yoʻq. Negaki, Angilloq industriyasi toʻplamidagi qiya kesilgan tosh 

pichoqlar oʻzining ishlanish texnikasiga koʻra soʻngi paleolit davrining gravetti davriga xosdir. 

Bundan tashqari, toʻplamdagi paykonlar seriyasining asosiy qismi uzunchoq yoki soʻngi paleolit 

davriga xosligi va umuman, Angilloq tosh buyumlarining maydaligi (uning oʻziga xosliklaridan 

biri) ham yodgorlikni soʻngi paleolit davri bilan sanalash imkonini beradi. Angilloqning 

madaniy qatlamlaridan olingan radiokarbon tahlillar 42+27 ming yillar bilan belgilandi. 

Fikrimizcha, ushbu natijalarning quyi sanasi haqiqatga yaqinroqdir. 

Bundan tashqari, Oʻzbek-Amerika xalqaro ekspeditsiyasi Oxangaron, Zarafshon 

vohalaridan hamda Janubiy Oʻzbekiston hududlaridan ayrim yangi yodgorliklar va arxeologik 

materiallarni qoʻlga kiritdi ( Angren, Qoʻtirbuloq, Zirabuloq, Omon-Qoʻton va h.k.) va bular ham 

yurtimizning paleolit davri tarixini oʻrganishda katta ahamiyatga ega.  

Shunday qilib, Oʻzbekistonda paleolit davrini oʻrganish ishlari mustaqillikdan keyingi 

oʻtgan 30 yildan oshiq davr mobaynida yangi bosqichga koʻtarildi. Xalqaro hamkor 

ekspedisiyalarining yurtimiz yodgorliklarida olib borgan ilmiy izlanishlari erishilgan 

yutuqlarda katta ahamiyat kasb etdi. 

